
XALQ DEPUTATLARI BANDIXON TUMANI KENGASHINING
Q A R O R I

2024-yil 25-iyun VI-72-63-8-211-K/24 Bandixon tumani

Bandixon tumani hududidagi mahallalarning ma’muriy-hududiy chegaralarini
belgilash to‘g‘risida

O‘zbekiston Respublikasi Prezidentining 2022-yil 16-avgustdagi “Mahalla
institutining jamiyat hayotidagi rolini mustahkamlash va moliyaviy imkoniyatini yanada
kengaytirish chora-tadbirlari to‘g‘risida”gi PQ-353-sonli hamda Vazirlar
Mahkamasining 2018-yil 23-apreldagi “Ma’muriy-hududiy birliklar chegaralarini
belgilash, yer resurslarini xatlovdan o‘tkazish hamda yaylov va pichanzorlarda
geobotanik tadqiqotlarni o‘tkazish tartibini yanada takomillashtirish chora-tadbirlari
to‘g‘risida”gi 299-sonli qarorlarida ma’muriy-hududiy birlik sifatida tuman qishloqlarini
belgilash bo‘yicha Kadastr agentligining Surxondaryo viloyati boshqarmasi kadastrlar
palatasi Bandixon tumani bo‘limi boshlig‘i M.Jamayevning taklifiga tuman Kengashi
deputatlari tomonidan bildirilgan fikr mulohazalardan kelib chiqib, O‘zbekiston
Respublikasining “Mahalliy davlat hokimiyati to‘g‘risida”gi Qonunining 6 va 24-
moddalariga asosan, xalq deputatlari Bandixon tuman Kengashi

QAROR QILADI:
1. O‘zbekiston Respublikasi Prezidentining 2022-yil 16-avgustdagi “Mahalla

institutining jamiyat hayotidagi rolini mustahkamlash va moliyaviy imkoniyatini yanada
kengaytirish chora-tadbirlari to‘g‘risida”gi PQ-353-sonli hamda Vazilar Mahkamasining
2018-yil 23-apreldagi “Ma’muriy-hududiy birliklar chegaralarini belgilash, yer
resurslarini xatlovdan o‘tkazish hamda yaylov va pichanzorlarda geobotanik tadqiqotlarni
o‘tkazish tartibini yanada takomillashtirish chora-tadbirlari to‘g‘risida”gi 299-sonli
qarorlarida ma’muriy-hududiy birlik sifatida tuman qishloqlari belgilanganligi rahbarlik
va ijro uchun qabul qilinsin.

2. Bandixon tumanining ma’muriy-hududiy birliklar chegaralarini belgilash, yer
resurslarini xatlovdan o‘tkazish ishlari yakuniy natijalarini ko‘rib chiqish bo‘yicha
Kadastrlar palatasi Bandixon tumani bo‘limi boshlig‘i M.Jamayevning hisoboti ma’lumot
uchun qabul qilinsin.

3. Tumandagi 22 ta mahalla fuqarolar yig‘inlarining chegaralarini
belgilanganligi bo‘yicha xaritalari ilovaga muvofiq tasdiqlansin.

4. Tuman hokimligi Axborot xizmati (Z.Pardayev) mazkur qarorni
tasdiqlangandan keyin tuman hokimligining rasmiy veb-saytiga va tuman
“Yangi Bandixon” gazetasi bosh muharriri (A.Rajabov) tumanning mahalliy gazetasida
e’lon qilinishini nazoratga olsin.



5. Mazkur sessiya qarorini ijrosini nazorat qilishni Xalq deputatlari Bandixon
tuman Kengashi Sanoat, transport, qurilish, kommunal soha va aholiga xizmat ko‘rsatish
masalalari bo‘yicha doimiy komissiyasi raisi zimmasiga yuklatilsin.

6. Ushbu qaror rasmiy e’lon qilingan kundan kuchga kiradi.

